
				এই পাতাটির মুদ্রণ সংশোধন করা প্রয়োজন। 
У о о অধ্যাপক
সঙ্গে ব্যাঙ্কের একটা গোলমাল ও অনাস্বষ্টিতে পরিণত হ’ল তখন সে জানতে পারল আদিত কথাটা । কিন্তু সে এই নিয়ে মঞ্জরীকে কোনও তিরস্কার করলে না, বোঝাতে চেষ্টা করলে না যে কাজটা কত গৰ্হিত। সে শুধু তাকে বল্লে—“আমায় বল নি কেন, মঞ্জরী ?” তারপর যখনই কোনও দুঃসাধ্য কাজের প্রয়োজন হ’ত, কানাইকে বলা মাত্র সে তা নির্বাহ করত । এই জন্য মঞ্জরী কানাইকে খাতির করত। কিন্তু সে খাতির তার পৌরুষ ও চরিত্রের মাহায্যের জন্য নয় । সে খাতির একটি নিতান্ত নিরীহ পোষমানা প্রাণীর প্রতি প্রভূর যে একটি সদয় স্নেহ থাকে সেই জাতীয় । কোনও একটি বিশিষ্ট লোকের পৌরুষ ও চরিত্রের মাহাত্ম্য অনুভব করতে হ’লে চরিত্রের যে মাহাত্ম্য, যে আদশ থাকা আবশ্বক, মঞ্জরীর তা ছিল না । মহত্ত্ব যখন তার স্বচ্ছ, সরল, নগ্ন স্বরূপে প্রকাশ পায় তখন তার সমাদর করা সাধারণ লোকের পক্ষে সম্ভব নয়। স্বর্ষ্যের জ্যোতিরেখা আমরা সাধারণ চোথে দেখতে পাই না, তা যখন অন্য বস্তুর উপর প্রতিফলিত হয়ে আমাদের চোথে এসে পড়ে তখন সেই সমস্ত বস্তুর বর্ণের ঔজ্জল্যের বিলাস দেখে আমরা প্রশংসমান চিত্তে সেইগুলির দিকে চেয়ে থাকি । তেমনই মহত্ব যখন প্রতিফলিত হয়ে আসে ধনে, খ্যাতিতে, প্রতিষ্ঠায় তখন মহত্ত্বের সেই স্থল রূপ সকলেই অনুভব করতে পারে এবং সকলেই তাতে মুগ্ধ হ’তে পারে । কিন্তু মহত্ত্বের নিরাবরণ রূপ সহজে আমাদের চোখে পড়ে না। কানাইয়ের না ছিল ধন, না ছিল প্রতিষ্ঠা, না ছিল কোনও পরিচয়গৌরব। পরীক্ষায় পাশটাও তার খুব উচু কোঠায় ছিল না। এই জন্যই কানাইকে মহত্বমণ্ডিতভাবে দেখতে মঞ্জরী কোনও অবসর পায় নি । সে সাধারণতঃ ছিল স্বল্পভাষী ও একান্ত

